
 
 

Publicaziuns dalla vischnaunca, jamna 27  

 
Damondas da baghegiar 
 
2023-1057.000 
Datum dalla publicaziun: 7 da fenadur 2023 
Patrun:  Center Fontauna, Via Alpsu 51, 7180 Disentis/Mustér 
Representant:  cavelti derungs ag, Via Caplania 10, 7031 Laax 
Intenziun:  Construcziun nova d’in magasin per urdeins e material d’infrastructura 
Parcella:  1351 
Adressa:  Via Alpsu 51, 7180 Disentis/Mustér 
Zona:  Zona per edifecis e stabiliments publics 
Zona da prighel:  Negina 
Plan general  Areal da formaziun 
da formaziun:  Acla da Fontauna 
 
2023-1060.000 
Datum dalla publicaziun: 7 da fenadur 2023 
Patruns:  Nicolas e Christa Lindt-Jeanneret, Ferchacherstrasse 14, 8636 Wald ZH 
Representant:  Huonder GmbH, Via Fontauna 4, 7180 Disentis/Mustér 
Intenziun:  Niev parcadi 
Parcella:  1113 
Adressa:  Via Muot Selvaun 8, 7186 Segnas 
Zona:  Zona da habitar 1 (H1) 
Zona da prighel:  Negina 
 
2023-1058.000 
Datum dalla publicaziun: 7 da fenadur 2023 
Patrun:  Marius Fry-Fischer, Via Cavardiras 2, 7180 Disentis/Mustér 
Representant:  ipz ingenieure + planer ag, Via Lucmagn 7, 7180 Disentis/Mustér 
Intenziun:  Construcziun nova d’ina terrassa ell’emprema alzada 
Edifeci nr.:  43 
Parcella:  879 
Adressa:  Via Cavardiras 2, 7180 Disentis/Mustér 
Zona:  Zona Centrala (C) 
Zona da prighel:  Negina 
Plan general  – Areal da habitadis protegi generalmein 
da formaziun: – Areal pil diever commercial dil plaunterren 
 
2023-1059.000 
Datum dalla publicaziun: 7 da fenadur 2023 
Patruns:  Hans-Rudolf & Jacqueline Räz-Fischer, Obere Graenmattstrasse 6, 5452 Oberrohrdorf 
Representanta:  Corinne Räz, Mattengasse 49, 8005 Turitg 
Intenziun:  Sanaziun dil tetg e construcziun nova da duas finiastras el tetg ed ina finiastra ella 
 fatschada, niev cundrez fotovoltaic e remplazzament dalla cuschina 
Edifeci nr.:  750A 
Parcella:  1174 
Adressa:  Via Glaretsch 6, 7186 Segnas 
Zona:  Zona da habitar 2 (H2) 
Zona da prighel:  Negina 
Plan da quartier:  Plan da quartier Sut Peisel 
 
2023-1061.000 
Datum dalla publicaziun: 7 da fenadur 2023 
Patrun:  Corporaziun d’aua Spina da Vin, 7180 Disentis/Mustér 
Representant:  ipz ingenieure + planer ag, Via Lucmagn 7, 7180 Disentis/Mustér 
Intenziun:  Novas lingias dil conduct d’aua ed electricitad e nova illuminaziun publica e niev tumbin 
 per la reducziun dalla pressiun d’aua 
Parcella:  530 
Adressa:  Via Sontga Catrina 7180 Disentis/Mustér 
Zona:  Ulteriur territori communal 
Zona da prighel:  Per part zona da prighel 1 e 2 

Protestas: 
Ils plans da construcziun ein deponi tier l’administraziun communala. L’investa publica cuoza 20 dis dapi il 
datum dalla publicaziun. Eventualas protestas encunter sura damondas da baghegiar ein d’inoltrar a scret 
enteifer 20 dis all’instanza da baghegiar, caum postal 57, 7180 Disentis/Mustér. La protesta sto esser 
motivada e suttascretta dil recurrent ni da siu representant.  
 
Uffeci da baghegiar Disentis/Mustér 
 

 
 
Temps da vacanzas – Ein ils documents da viadi aunc valeivels? 
 
Tgi che planisescha da passentar vacanzas egl exteriur, vegn supplicaus d’examinar ad uras ils documents 
da viadi. Per l’emissiun dils documents sto vegnir quintau cun in temps da spetga d’entochen 10 dis. Nus 
appellein da far quella controlla, buca che las vacanzas entscheivien cun dagrettas. 
 
Per ulteriur sclariment stat il persunal dall’administraziun communala bugen a Vossa disposiziun. 
 
Administraziun communala 
 

 
 
Center da rimnada a Raveras – Novas uras d’avertura 
 
Naven dils 26 da zercladur 2023 ei il center da rimnada a Raveras aviarts sco suonda: 
 
– gliendisdis - venderdis dallas 12.00 entochen allas 17.00 
– sonda dallas 8.00 entochen allas 11.00 
 
Gronds quantums da rufids blocconts ni rufids da baghegiar ein da dismetter alla deponia a Rueun ni 
sur ina fatschenta specialisada per quei intent. Nus supplichein da mintgamai purtar pigns quantums 
rufid bloccont a Raveras. 
 
Dapi igl 1. da zercladur dat ei buca pli las muldas da rimnada da rufid bloccont e lenna. Tals rufids vegnan 
rimnai cun ina nova stadera e pressa. Tier quella stadera sa vegnir pagau cun carta dad EC, carta da credit 
e Postfinance. Il pagament via Twint ei pil mument deactivaus, ei vegn luvrau vid ina sligiaziun. 
 
Bien engraziament per Voss’enconuschientscha. 
Uffeci d’infrastructura e baghegiar 
 

 

 
Controlla da habitonts 
 
Naschientscha 
Andrin Lombris, naschius ils 20 da zercladur 2023, fegl da Gianna e Pirmin Lombris 
 
Administraziun communala 

Clom d’urgenza 118 
 
Preziadas vischinas, preziai vischins 
S’imaginei ch’ei brischa e negin vegn! Adina puspei caschunan fiugs gronds donns, gie mettan schizun en 
prighel la veta da persunas – savens perquei ch’ils pumpiers vegnan buca clamai ni memia tard. Biars 
tratgan: zatgi ha bein alarmau, mo adina puspei ei quei buc il cass, era tier nus el Grischun. 
 
Perquei vala: Tier ina situaziun nua ch’ils pumpiers vegnan duvrai, ei da telefonar immediat al clom 
d’urgenza 118. Mo aschia eis ei garantiu ch’agid professiunal arriva il pli spert pusseivel sil plaz. 
 
Engraziel per Vies sustegn!  
Vos Pumpiers Sursassiala 
 

 
 


